
Oleh JAM DI NASIR 
dan SHARILFUDDIN SAARI 

K O T A KINABALU 6 Okt. - Per-
dana Menteri, Datuk Seri Abdullah Ahmad 
Badawi berkata, negara memerlukan lebih 
banyak lonjakan untuk mencapai tahap 
yang lebih cemerlang berbanding penca-
paian sedia ada. 

Menurutnya, lonjakan itu pula tidak 
boleh terhenti pada satu peringkat kejaya-
an sahaja, sebaliknya perlu diteruskan se-
hingga ke generasi akan datang. 

Katanya, lonjakan itu bagaimanapun 
hanya dapat dilakukan apabila rakyat me-

nguasai ilmu pengetahuan yang merupa-
kan kunci dan kekuatan utama untuk 
mencipta sesuatu pencapaian yang lebih 
baik. 

Beliau menarik perhatian, jika mendaki 
Gunung Everest, setiap pendaki tidak bo-
leh sekadar berpuas hati berada di 'Base 
Camp', sebaliknya perlu mempunyai segala 
kekuatan untuk melonjak ke tahap lebih 
tinggi sebelum tiba di puncak. 

"Untuk mendaki gunung ilmu dan gu-
nung tamadun yang tinggi pula, maka 
segala kekuatan mesti ada pada manusia, 
dan ia hanya dapat diperoleh dengan ilmu 
pengetahuan. 

"Sebab itu Pak Lah selalu tekankan kita 

perlu membina modal insan. Walaupun ia 
perkara lama tetapi yang perlu diperbaha-
rui ialah memperkasakan diri kita pada 
peringkat nak melonjak," katanya. 

Beliau berkata demikian semasa me-
nyampaikan tazkirah pada majlis berbuka 

puasa dan solat tarawih anjuran Badan 
Perhubungan U M N O Sabah, di sini, ma-
lam ini. 

Turut hadir ialah Ketua Menteri, Datuk 
Seri Musa Aman dan Menteri Pelajaran, 
Datuk Seri Hishammuddin Tun Hussein 
serta para pemimpin U M N O Sabah. 

Perdana Menteri mengingatkan bahawa 
semakin tinggi tahap pencapaian yang di-
peroleh, maka semakin tinggi cabaran 
yang akan tiba dan semua itu memerlukan 
kekuatan mental dan fizikal serta lonjakan 
baru untuk mengatasinya. 

Tambah beliau, untuk berhadapan de-
ngan cabaran tersebut, setiap lapisan rak-
yat juga perlu sentiasa berkeyakinan, ikh-
las serta bersungguh-sungguh dalam be-
kerja. 

"Kita kena yakin dan tidak boleh ada 
perasaan takut pada diri kecuali kepada 
Allah sahaja semasa berusaha untuk men-
capai kejayaan. 

"Bahawasanya yang benar-benar tenaga 
mencetus kemajuan dan tenaga mencetus-
kan kebolehan yang besar dan kekuatan 
raksasa yang cukup kuat adalah ilmu," ujar 
beliau. 

Abdullah berkata, konsep Islam Hadhari 
yang diperkenalkan oleh kerajaan turut 
meletakkan ilmu pengetahuan sebagai 
matlamat utama bagi membentuk sebuah 
negara yang makmur dan sejahtera. 

Malah konsep Islam Hadhari itu sendiri 
jelas beliau, tidak akan kelihatan dalam 
bentuk sebuah kementerian untuk melak-
sanakan sesuatu program kerajaan tetapi 
meliputi seluruh jentera kerajaan yang ada 
hari ini. 

Negara perlu melonjak 
lebih tinggi - Abdullah 


